
ALADINO'REN
IZKUTAPENA

Bera baino amar aldiz aundiago dan aztigoia gor-
detzen duan krisaillua? Lurreko ondasunak eskuan di-
tuan aztigoia? Baina giza-gaietan esku edo aalmenik ez
duan aztigoia? Kontu zaar onek zer adierazten digu? Ta
diranak dirala, zer da AZTIGOIA?

Aztigoien ipui zaarrak 1704 ezkero zabaldu ziran
sartaldean. Aldi aretan, erri-ordezkari prantzitar bat Sor-
talde Erdian ibilli ondoren, gure aldera etorri zan. Arek
ekarri zuan prantzierara itzulia, liburu bat. Liburu onen
izena, berak asmatua, au izan zan: MILLA TA BAT GAU.
Ala ere, eztira ipui auek milla; ezta inungo lurraldeko
ames-ipuiak ere.

Sor-lurrik gabeko ele zaarrak dira, beraz. Ala ere,
PERSIA'KOAK bezela saltzen dituzte. Gaur IRAN ize-
nez ezagutzen dugun lurraldekotzat saldu dizkigute. Al-
di artako giroari ta Prantzi-ko Errege-gaiari gogozkoen
zitzaizkien eran egokituak ditugu. Ibiltari amesgille
onek, oituren gordelari ere, agertu nai luke.

1720'an GALLAND (onela zuan izena ipui-idazle
onek) azaldu zan. Bukatutzat saldu zuan berak liburua,
baifa artean etzegoan bukatua. Ordutik asi zan Errege-
-etxetako aundizkien artean zabaltzen. Andik etorri zi-
ran geroko erriaren AZTIGOIEN kontuak. Arabitarrak
«djin» izenez ezagutzen dituzte. Auek, gauza guztietan
eskutaturik bizi dira:

Egurrean bezela, galtzairuan, aizetan... Aztizuri auen
ezagunena, krisailluarena izan da; ta bere sor-lekua
PERSIA edo IRAN izan baitzan, angotzat jotzen da kon-
tu au. Eun urtetik gora geroago, lur-miatzaille ingeles
batek, (izena Sir Richard Burton zuan), ipui-ibaiaren
iturritarainoko bidea artu uzan, ordurarte ezagutzen
etxiran gau berriak erantsiaz ipui zaarrari. Ta arek Ala-
difio atzerriko egin zuan. Aladino etzala Persia'ko se-
me; Galland'ek (nundik eztakigu) ateratako ames-ipuia
zala, alegia. Alaxe Aladino eta alaxe aren arkontzi edo
krisaillu, erri ta guztia. Ordurako, lur-idazti ta mapak




zabaldu baitziran; etzan naikoa «oso urrutiko lurra» esa-
tea. Gertaleku au nunbaiten lotzeko, Galland'ek ames-
-ipui au, asmatutako, Txina batean lekutu zuan. Txina
arek etzuan ez edestirik, ez lurrik. Ango bizilagunak
etziran txinatarrak; ez persiatarrak, ez arabitarrak.

Oitura ta giza-emakume naastu batzuk baizik. Qitura
ta lurralde bitxi bateko bizilagunak, noski.

Nundik datorkigu, ba, Aladifio?

Amaika itzulpen eta aldaketa zear, bi gauza bakarrik
gelditu dira denetan agiri ta erabakiak: ames-jabearen
izena: ALADINO; eta berau, umezurtza zala. Ta bi oi-
etatik datorkio kontu oni, bere «ala bearra». Arabeiz-
kuntzan, ez da «Umezurtz» itzultzen. An, «Ala'ren Se-
me» edo-ta «Aren Seme» deitzen zaio. Gure gaindiko
indar, naiz jainkotxiki ta eragille, nunbait.

Era oneta, Aladino, bizi-maixu gerta zaigu. Bizibide-
rik gabe jaiotako gizon au, gizon gordin dugu. (Antzifia-
tean, gurasoek eman bear izaten zieten seme-alaberi
beren izate ta bizibideren bat. Aladifio «Umezurtz»
izatea, «Bizibiderik gabe» koa izatea besterik ez da.
Baifia «Aren Seme» dan aldetik, aalmen izkutu ta mira-
ritzuen jabe da. (Ontan AZTIGOIAK laguntzen dio). Bes-
terik gabe, gauzen sortzaille ta utsetik amaika egiteren
mamitzaille gertatuko zaigu.

Gure egokiera onetan, gatz eta piper pixka bat eran-
tsi nai izan diogu.

Gaurko irakurlea kontuan artu bear genduan. Or
dabil gure Aladifio dilindan: langintzarik iritxiko?... azti-
keri-aizea nagusituko?... Laifope ortan, muina ta ma-
mia, bere ortan utzi ditugula uste dugu. Ortik gora...
ipui miraritsu, illun, gurasorik gabeko onek, sasikume-
ren bat eskeintzenr al digu?

Auskalo!!!

CARLOS ALBERTO CORNEJO
ETXANIZ'TAR NEMESIO, Euskeratzaille.

Brujo: Aztibeltz.
Genio: Aztigoi.

